SPECIFIKIME TEKNIKE

Objektet: Mirembajtje e godines se QSh Baks Rrjoll, Shkoder
Mirembajtje e godines se QSh Mali Kolaj, Shkoder
Mirembajtje Qendra Shendetsore Samrisht i Vjeter

Specifikime té pérgjithshme

Njésité matése

Né pérgjithési njésité matése kur lidhen me Kontratat jané njési metrike né mm, cm, m, m2, mé, Km, N
(Njuton), Mg (1000 kg) dhe gradé celcius. Pikat dhjetore jané té shkruara si "." .

Grafiku i punimeve

Kontraktuesi duhet t’i japé supervizorit njé program té ploté duke i treguar rendin, progcedurén dhe
metodén sipas sé cilave, ai propozon té punohet né ndértim deri né mbarim té punés.

Informacioni qé mban supervizori duhet té pérfshijé: vizatime gé tregojné rregullimin e pérgjithshém
té ambjenteve té godinés dhe té ndonjé ndértimi apo strukture tjetér té pérkohshme, té cilat ai i
propozon pér pérdorim; detaje té vendosjes konstruksionale dhe punéve té pérkohshme; plane té tjera
gé ai propozon t’i adaptojé pér ndértim dhe pérfundimin e té gjitha punéve, si dhe né vijim, detaje té
fuqgisé punétore té kualifikuar dhe jo té kualifikuar si dhe supervizionin e punimeve.

Ményra dhe rregulli gé jané propozuar pér té ekzekutuar kéto punime permanente éshté temé pér t’u
rregulluar dhe aprovuar nga supervizori, dhe cmimi i kontratés duhet té jeté i tillé qé té pérfshijé cdo
rregullim té nevojshém, té kérkuar nga supervizori gjaté zbatimit t€ punimeve.
Autorizimet me shkrim

“Rregullat me shkrim” do t’i referohen ¢do dokumenti dhe letre té nénshkruar nga Supervizori, té
dérguara kontraktuesit qé pérmbajné instruksione, udhézime ose orientime pér kontraktorin né ményré
gé ai té realizojé ekzekutimin e késaj kontrate.

Fjalét e aprovuara, té drejtuara, té autorizuara, té kérkuara, té lejuara, té urdhéruara, té instruktuara, té
eméruara, té konsideruara té nevojshme, urdhéresa ose jo (duke pérfshiré emra, folje, mbiemra, dhe
ndajfolje) té njé réndésie, do té kuptohet qé aprovimet e shkruara, drejtimet, autorizimet, kérkesat,
lejet, rregullat instruksionet, emérimet, urdhéresat e Supervizorit do té pérdoren deri né daljen e njé
plani tjetér pune.

Dorézimet tek supervizori

Kontraktori duhet t’i dorézojé Supervizorit pér ¢cdo punim shtesé, njé vizatim té detajuar dhe puna
duhet té fillojé vetém pas aprovimit nga Supervizori.

Kontraktori duhet té nénshkruajé propozime, detaje, skica, llogaritje, informacione, materiale,
certifikata testi, kurdo gé té kérkohen nga Supervizori. Supervizori do té pranojé ¢cdo dorézim dhe
nése jané té pérshtatshme do t’i pérgjigjet kontraktorit né pérputhje me ¢do klauzolé pérkatése té
kushteve té kontratés. Cdo pranim duhet béré me data né marréveshje me Supervizorin dhe duke iu



referuar programit té aprovuar dhe kohés sé nevojshme qé i duhet Supervizorit pér té béré kéto
pranime.

Mostrat

Kontraktori duhet té sigurojé mostra, té etiketuara sipas té gjitha pérshtatjeve, aksesoréve dhe tema té
tjera g& mund té kérkohen me té drejté nga Supervizori pér inspektim.

Mostrat duhen dorézuar né zyrén e Supervizorit. Vizatimet e punimeve té zbatuara dhe libreza e
masave

Kontraktori do t’i pérgatisé dhe dorézojé Supervizorit tre grupe té dokumentacioneve té punimeve
sipas projektit. Ky material duhet té pérmbajé njé komplet té vizatimeve té projektit té zbatuar,
vizatimet shtesé té béra gjaté zbatimit té punimeve té aprovuara nga Supervizori, si dhe librezat e
masave pér ¢cdo volum pune.

PUNIME PRISHJEJE DHE PASTRIMI

Pastrimi i kantierit

NEé fillim té kontratés, pér sa kohé gé ajo nuk ka ndryshuar, kontraktori duhet té hegé nga territori i
punimeve té gjitha materialet organike vegjetare dhe ndértuese, dhe té djegé té gjitha pirgjet e
mbeturinave té tjera.

Mbrojtja e vendit té pastruar

Kontraktori duhet té ngrejé rrjete té pérshtatshme, barriera mbrojtése, né ményré qé, té parandalojé
aksidentime té personave ose démtime té godinave rrethuese nga materialet gé bien, si dhe té mbajé
nén kontroll territorin, ku do té kryhen punimet

Punime prishje

Prishje te suvatimeve, shtreses se pllakes se dyshemese se koridorit, veshjes me pllaka te banjos, prishje
te shtreses se betonit nen pllake, hegjen e pajisjeve h/sanitare te demtuara, dere se banjos, prishjen e
shtreses hidroizoluese dhe luster ¢cimentoje, duke pérfshiré largimin e mbetjeve deri ne oborr te objektit.

PUNIME NDERTIMI
Mur i brendshém me tulla me 6 vrima
Muraturé me tulla me 6 brima, me trashési 12 cm dhe llag te perzier m-15 me pérmbajtje pér me: tulla
me 6 vrima 177 copé, llag 0,10 m3, cimento 400 dhe ujé, pérfshiré ¢do detaj e kérkesé pér dhémbét e
lidhjes, goshet, hapjet né parapetet e dritareve, skelave e shérbimit ose skeleriné si dhe ¢do gjé tjetér té
nevojshme pér mbarimin e muraturés dhe realizimin e saj. Pér muraturén e katit pérdhe sipérfagja e
xokolaturés duhet té jeté e niveluar me njé Shtresé Llaci cimento 1:2 me trashési jo mé té vogél 2 cm.
Suvatimi i brendshém né rikonstruksione
Sistemim i sipérfageve ku éshté e nevojshme pér suvatime pér nivelimet e parregullsive, me ané té
mbushjes me lla¢ bastard me mé shumé shtresa dhe copa tullash n.qg.s éshté e nevojshme, edhe pér
zonat e vogla si dhe ¢do detyrim tjetér pér ta pérfunduar plotésisht stukimin.
Pérpara se té hidhet sprucimi duhet gé sipérfagja qé do té suvatohet té laget miré me ujé. Sprucim i
mureve dhe tavaneve pér muraturé té pastruar me llag ¢cimentoje té 1éngét pér pérmirésimin e ngjitjes
sé suvasé dhe riforcimin e sipérfageve té muraturés, duke pérfshiré skelat e shérbimit dhe ¢do detyrim
tjetér pér ta pérfunduar plotésisht sprucimin.
Suvatim me drejtues i realizuar nga njé shtresé me trashési 2 cm llagi bastard m-25 me pérmbajtje pér
m2: réré e laré 0,005 mé3; llag gélgereje m- 1 : 2, 0.03 m3; ¢cimento 400, 6.6 kg; ujé, i aplikuar me



paravendosje té drejtuesve né mure (shirtit me llag me trashési 15 cm ¢do 1 deri né 1,5 m ), dhe e
Iémuar me mistri e bérdaf, duke pérfshiré skelat e shérbimit si dhe ¢do detyrim tjetér pér ta pérfunduar
plotésisht suvatimin.

Ne pjesen e murit te banjos ge do te vishet me pllake, suvatimi do te jete pa shtresen e finos.
Termoizolim

Termoizolimi realizohet duke pérdorur materiale termoizoluese (penobeton ose polisterol) té
vendosura né formé té pjerrét né zonat e shtresave termoizoluese.

Formim i pjerresive mbi siperfagen plane me nje shtrese beton i lehtesuar per pjerresi
(prontoizolbeton) sipas udhezimeve ne projekt, me trashesi mesatare t = 5cm.

Shtrese lluster cimento me trashesi min 2 cm, me dozim si me siper, e niveluar dhe pastruar per
vendosjen e membranes hidro-izoluese;

Vendosja (perpara hidroizolimit) te kasetave te reja te taraces me llamarine te xinguar, dhe ¢do gje
tjeter te nevojshme per te garantuar funksionimin perfekt te sistemit te drenazhimit;

Mbulimi me shtresa llagi i pjerrésisé sé kérkuar me njé minimim trashésie prej 2 cm, e realizuar me
llag ¢imento (tipi 1:2), e niveluar pér instalimin e shtresés izoluese.

Hidroizolimi

Hidroizolimi duhet shtriré né njé sipérfaqé té thaté, té niveluar mé paré, duke pérfshiré sipérfage
vertikale, té trajtuara me shtresé té paré bituminoze si veshje e paré. Mbi kété vendosen dy fleté
bituminoze, me fibér minerale, secila me trashési min. 4 mm, e ngjitur me flaké, me membrana té
vendosura né kéndet e duhura mbi njéra - tjetrén, né sipérfage té pjerréta ose vertikale, duke u siguruar
se mbulesa e elementeve té bashkuara té jeté 12 cm.

Mbrojtja e membranés izoluese me plan vertikal ose té pjerrét do té realizohet me shtresé llag ose
pllaka ¢imentoje me trashési 2 cm (tipi i llacit 1:2), pllakat ose shtresa e llagit do té realizohet né formé
kuadrati 1 x 1 m, me fuga nga 2 cm, té cilat do t&¢ mbushen me bitum sipas kérkesave té dhéna né
vizatime.

Cati e re tradicionale me tjegulla

Konstruksioni kryesor mbajtés i ¢catisé me dru pishe té stazhionuar né ményré natyrale ose artificiale,
imprenjuar me vaj té djegur té pérshtashém pér 1éndén e drurit, furnizuar dhe véné né vepér mbi
mbéshtetje dérrase ankoruar né brezin e poshtém, skuadruar né seksione gati uniforme, duke pérfshiré
fiksimin e madh pér té lidhur gatiné me muret dhe hekurin e nevojshém té stafave lidhése, elementét e
tjeré mbajtés té catisé né dru pishe té stazhonuar né ményré natyrale ose artificiale, imprenjuar me vaj
té djegur (punimet e muraturés, ristelat ose dysheme dérrase) me mbulesé té sipérme tjegullash té tipit
“Marsigliese” té reja ose té rikoperuara, t€ gozhduara ose t€ lidhura, duke pérfshiré lidhjen e ullugeve
horizontale té catisé dhe té kulmit, duke pérdorur llac bastard m- 25 ose tel xingato, skeleri dhe ¢do
detyrim tjetér té nevojshém pér ta pérfunduar plotésisht punén.

Ulluget horizontale

Realizohen me pjerrési prej 1% pér largimin e ujrave. Ulluget horizontale prodhohen me material
plastik ose me llamariné xingato. Ulluku me llamariné prej ¢eliku té xinguar me trashési jo mé té
vogél se 0,8 mm, i formuar nga pjesé té modeluara me mbivendosje minimale 5 cm, té salduara né
ményreé té rregullt me kallaj, me bord té jashtém 2 cm mé té ulét se bordi i brendshém, té kompletuara
me pjesé speciale pér grykén e hyrjes. Ulluku horizontal, i modeluar sipas udhézimeve né projekt,
duhet té jeté i lidhur me tel xingato me hallka té forta té véna maksimumi né 70 cm. Né objektet me
taracé pérdoren edhe ulluge betoni. Té gjtha ulluget prej betoni duhet té hidroizolohen me guaino nga



ana e brendshme e tyre. Ulluket e vendosura ndérmjet catise dhe parapetit do té jené prej Ilamarine té
xinguar, sipas detajeve té vizatimit.
Ulluget vertikale
Jané pér shkarkimin e ujrave té cative dhe taracave, dhe kur jané né gjendje jo té miré duhet té
¢montohen dhe té zévendésohen me ulluké té rinj.
Ulluget vertikale pér shkarkimin e ujrave té cative dhe tarracave gé pérgatiten me llamariné prej
celiku té xinguar, duhet té kené trashési jo mé té vogél se 0.6 mm dhe diametér 10 cm, kurse ulluget
vertikale prej PVC kané dimensione nga 8 deri né 12 cm dhe mbulojné njé sipérfage catie nga 30 deri
né 60 m2,
Shkallé betoni veshur me mermer
Pér veshjen e shkalléve té betonit me mermer duhet té parashikohen kéto puné:
Né fillim duhet gé shkallét e betonit té pastrohen miré si dhe té rrafshohet vendi. Pastaj duhet gé
shkalla prej betoni té lyhet me qumésht ¢imentoje, i cili e lehtéson ngjitjen e pllakave té mermerit.
Ngjitja e pllakave t& mermerit béhet ose duke pérdorur llag ose né rast se shkallét e betonit jané té
rrafshta, atéheré mundet gé kéto té ngjiten edhe me kollé. Ngjitja e pllakave té mermerit nuk ndryshon
nga ngjitja e pllakave né mur
Betoni i derdhur né vend
Kérkesa té pérgjithshme pér betonet
Betoni éshté njé pérzierje e cimentos, inerte té fraksionuara té rérés, inerte té fraksionuara té zhavorit
dhe ujit dhe solucioneve té ndryshme pér fortésing, pérshkueshmériné e ujit dhe pér té béré té mundur
gé té punohet edhe né temperatura té uléta sipas kérkesave dhe nevojave teknike té projektit.
Materialet
o Pérbérésit e Betonit
Pérbérésit e betonit duhet té pérmbajné réré té laré ose granil, ose pérzierje té té dyjave si dhe
guré té thyer. Té gjithé agregatét duhet té jené pastruar nga mbeturinat organike si dhe nga
dheu. Pjesa kryesore e agregateve duhet té jeté me formé kéndore dhe jo té rrumbullakét.
Pérbérésit e betonit duhet té kené certifikatén qé vérteton vendin ku jané marré ato.
e Cimento
Kontraktuesi éshté i detyruar gé pér ¢cdo ngarkesé cimentoje té pruré né objekt, té paragesé
faturén e blerjes e cila té pérmbajé: sasing, emrin e prodhuesit si dhe certifikatén e prodhuesit
dhe shérben pér té treguar gé cimentoja e secilés ngarkesé éshté e kontrolluar dhe me analiza
sipas standarteve.
Pér mé shumé detaje né lidhje me markén e cimentos gé duhet pérdorur né prodhimin e
betoneve, shiko né pikén 4.1.4, pasi pér marka betoni té ndryshme duhen pérdorur marka
cimento té ndryshme.
e Uji pér beton
Uji gé do té pérdoret né prodhimin e betonit duhet té jeté | pastér nga substancat gé démtojné
até si: acidet, alkalidet, argila, vajra si dhe substanca té tjera organike. Né pérgjithési, uji i
tubacioneve té furnizimit té popullsisé (uji i pijshém) rekomandohet pér pérdorim né
prodhimin e betonit.
Depozitimi i materialeve
Depozitimi i materialeve gé do té pérdoren pér prodhimin e betonit duhet té plotésojé kushtet e
méposhtme:



o Cimentoja dhe pérbérésit duhet té depozitohen né até ményré qé té ruhen nga pérzierja
mé materiale té tjera, té cilat nuk jané té pérshtatshme pér prodhimin e betonit dhe e
démtojné cilésiné e tij.
o Cimentoja duhet té depozitohet né ambiente pa lagéshtiré dhe gé nuk lejojné lagien e
saj nga uji dhe shirat.
Beton C12/15 me inerte, konsistencé 3 — 5 c¢cm, granil deri né 20 mm, réré e laré me modul 2,6:
Cimento marka 400, 260 kg, réré e laré 0,44 m3, granil 0,70 m3, ujé 0,18 ma.
Betoni duhet té pérgatitet pér markén e pércaktuar nga projektuesi dhe receptura e pérzierjes sé
materialeve sipas saj né mbéshtetje té rregullave gé jepen né KTZ 37 — 75 “ Projektim i betoneve”.
Gjaté pérgatitjes sé€ betonit t€ zbatohen rregullat qé jepen né kapitullin 6 “Pergatitja e betonit” t€¢ KTZ
10/1-78.
Hedhja e betonit
E réndésishme né procgesin e hedhjes sé betonit né vepér éshté koha nga prodhimi né hedhje, e cila
duhet té jeté sa mé e shkurtér.
Gjithashtu, njé réndési té vecanté né hedhjen e betonit ka edhe vibrimi sa mé miré gjaté kétij progesi.
Betonimet duhet té kryhen pa ndérprerje n.qg.s. kjo gjé éshté e mundur. Né rastet kur kjo nuk éshté e
domosdoshme ose e detyruar, atéheré duhet té merren té gjitha masat pér té realizuar bashkimin e dy
betonimeve té kryera né kohé té ndryshme.
Mbrojtja
Betoni i freskét duhet mbrojtur nga kéto ndikime:
o Shiu si dhe lagéshti té tjera duke e mbuluar sipérfagen e betonuar me plastmas dhe
materiale té& padepértueshme nga uji
o Ngricat (duke i futur gjaté progesit té prodhimit solucione kundra temperaturave té ulta
mundet té betonohet deri né temperatura afér zeros.
o Temperatura té larta. Betoni mbrohet ndaj temperaturave té larta duke e lagur
vazhdimisht até me ujé, né ményré té tillé gé té mos krijohen plasaritje.
Betoni né kushte té véshtira atmosferike
Rekomandohet gé prodhimi dhe hedhja e betonit né objekt té mos realizohet né kushte té véshtira
atmosferike.
Né rastet e temperaturave té ulta nén 4 °C rekomandohet t& mos kryhet betonimi, por n.g.s kjo éshté e
domosdoshme, atéheré duhet t€ merren masa q€ gjaté progesit t€ prodhimit t€ betonit, atij t’i shtohet
solucioni ndaj ngricave né masén e nevojshme qé rekomandohet nga prodhuesi i kétij solucioni.
Prodhimi dhe pérpunimi i betonit né temperatura té larta mund té ndikojé negativisht né reagimin
kimik té cimentos me pjesét e tjera té betonit. Pér kété arsye ai duhet ruajtur kundér temperaturave té
larta. Ményra e ruajtjes nga temperatura e larté mund té béhet né até ményré, qé betoni | freskét té
mbrohet nga dielli duke e mbuluar me plasmas, tallash dhe duke e stérkatur me ujé. Njé ndihmé tjetér
pér pérpunimin e betonit né temperatura té larta éshté té ngjyrosésh mbajtésit e ujit me ngjyré té
bardhé dhe té sigurojé spérkatje té vazhdueshme me ujé.
Provat e betonit
Pasi éshté prodhuar betoni, ai duhet kontrolluar nése i plotéson kriteret sipas kérkesave té projektit.
Mbasi té prodhohet ai dhe para hedhjes sé tij, duhet marré njé kampion betoni pér té béré testime né
laborator dhe rezultatet e laboratorit duhet té dorézohen tek Supervizori.
Veshja e mureve me pllaka, granil, mermer, guré et;j.



Kur flitet pér veshjen e mureve me pllaka prej materialeve té ndryshme duhet menduar se pér c¢faré
muri béhet fjalé. Muret duhet té ndahen né mure té brendshme dhe te jashtme.
Po ashtu, duhet marré parasysh materiali prej sé cilés éshté ndértuar muri (kartongips, betoni, mure
me tulla, etj.) Sipas materialeve ndértimore té murit dhe sipérfages se tij metodat e veshjes sé murit
mund té ndahen po ashtu dy klasa.

¢ Ngjitja e pllakave me llag (pér sipérfage jo té drejta)

¢ Ngjitja e pllakave me kollé (pér sipérfage té drejta)
Pérsa i takon ngjitjes té pllakave té tipeve té ndryshme me llag, duhet qé punimet t’u permbahen
kétyre kushteve:
Baza né té cilén ngjiten pllakat e tipeve té ndryshme, duhet té jeté e pastér nga pluhuri dhe té jeté e
géndrueshme.
Pérbérja e llacit éshté e njéjta si¢ éshté e pérshkruar mé lart né pikén 6.2.1. Trashésia e llagit duhet té
jeté jo mé pak se 15 mm. Llagi né raste se pérdoret pér veshjen e mureve té jashtme duhet té jeté
rezistent ndaj ngricé€s dhe koefigienti i marrjes s€ ujit né % t€ jeté < 3 %. Po ashtu, llagi duhet t‘i
plotésojé kriteret e ruajtjes sé ngrohjes dhe té rezistencés kundér zérit.
Ngjitja e pllakave me kollé, béhet kur sipérfagja e bazés mbajtése éshté e drejté. Kolli vendoset sipas
nevojés me njé trashési prej 3 mm deri né 15 mm. T¢€ gjitha kriteret e lartpérmendura, t€ cilat duhet t’i
plotésojé llaci, vlejne edhe pér kollin.

Mbasi té thahet llaci ose Kkolli, duhet gé fugat e planifikuara, t&¢ mbushen me njé material té posagém
(bojak).

Fugat népér qoshe dhe lidhje t& mureve duhet té mbushen me ndonjé masé elastike (si psh silikon).
Pér secilén sipérfage 30 m2 té veshur me pllaka té ndryshme, éshté e nevojshme vendosja e fugave
lévizése.

Kushtet e punimeve me pllaka gres duhet t‘u pérmbahen kushteve t€ pérmendura né pikat 6.2.4 dhe
6.2.5.

Té gjitha pllakat duhet té jené rezistente kundér ngricés si dhe té kené njé durueshméri té larté.

Né fotografité e méposhtme mund té shihet se si duhet té vendosen pllakat né mure.

Mure
Llac
Pllaka Mure
Suvatim
Kolle
Fuga
J Pllaka

Dysheme me pllaka gres
Klasifikimi i pllakave béhet sipas kétyre kritereve:



e Meényra e dhénies sé formés té pllakés
e Marrja e ujit
e Dimensionet e pllakave
e Vetité e sipérfages
e Vecorité kimike
e Vecorité fizike
e Siguria kundér ngricés
e Pesha/ngarkesa e sipérfages
e Koeficienti i rréshqitjes
Tabelat e méposhtme pérshkruajné disa prej kétyre kritereve.

Marrja e Ujit né % té
masés sé pllakés

Klasa Marrja e ujit (E)
I E<3%

Ila SU<E<6%

b 6%<E<10%
i E>10%

Klasat e kérkesave/ngarkimit

Klasa Ngarkesa Zona e pérdorimit, psh

I shumé lehté Dhoma fjetése, Banjo

] e lehté Dhoma banuese pérvec
kuzhinés dhe paradhomés

i e mesme Dhoma banuese, ballkone, banjo
hotelesh

v réndé Zyra, paradhoma, dygane

\Y shumé e réndé | Gastronomi, ndértesa publike

Pllakat duhen zgjedhur pér secilin ambient, duke marré parasysh nevojat dhe kriteret, qé ato duhet ti
pérmbushin. Kriteret dhe tabelat e lartpérmendura mund té ndihmojné né zgjedhjen e tyre.

Pér shkolla dhe kopshte, duhet gé pllakat té jené té Klasés V , me sipérfage té ashpér, né ményré gé té
sigurojné njé ecje té sigurté pa rréshqitje.

Né ambientet me lagéshtiré (WC, banjo e dushe) duhet té vendosen pllaka té klasés I, gé e kané
koeficientin e marrjes sé ujit < 3 %.

Pér kété duhet gé pérpara fillimit t&¢ punés, kontraktori té paragesé tek Supervizori disa shembuj
pllakash, sé bashku me certifikatén e tyre t& prodhimit dhe vetém pas aprovimit nga ana e tij pér
shtrimin e tyre, sipas kushteve teknike dhe rekomandimeve té dhéna nga prodhuesi.

Dyert

Dyert jané njé pjesé e réndésishme e ndértesave. Ato duhet té sigurojné hyrjen né pjesét e brendshme
té tyre. Né varési té funskionit qé kané, dyert mund té jené té brendshme ose té jashtme. Madhésite



(kupto dimensionet) e tyre jané té ndryshme né varési t€ kompozimit arkitektonik, kérkesave té
projektit dhe té Investitorit. Dyert mund té jené té prodhuara me dru, metalike, duralumini, plastike
etj.

Pjesét kryesore té dyerve jané:

Kasa e derés e fiksuar né mur dhe e kapur nga ganxhat, vidat prej hekuri pérpara suvatimit (materialet
e deres mund té jené metalike, duralumini ose prej druri té forté té stazhionuar);

Korniza e derés e cila lidhet me kasén me ané té vidave pérkatese pas suvatimit dhe bojatisjes;

Kanati i derés i cili mund té jeté prej druri, metalike, alumin ose PVC te pérforcuara sipas materialit
pérkates, si dhe aksesoret e derés, ku futen menteshat, dorezat, celezat, vidat shtrénguese, etj.

Dyert e brendshme prej duralumini do te pérbéhen nga:

Kasa fikse né formé profilesh tubolare prej duralumini me thellési 61-90 mm, té cilat sigurohen me
elemente té posagém pér fiksimin dhe mbérthimin né strukturat e mureve. Profilet fikse té kasés do té
jené me njé mbulesé jo mé e vogel 25 mm larg murit.

Kanata lévizése né formé profili duralumini me njé thellési prej 32 mm dhe njé lartési prej 75 mm i
rrafshét ose me zgjidhje ornamentale. Profili duhet té jeté me njé hapésiré géndrore gé nevojitet pér
futjen e bashkuesve té gosheve

Njé bravé metalike dhe tre kopje celésash tip sekret, doreza dyersh dhe dorezé shtytése té derés duhet
té vendosen si pjesé pérbérése e derés.

Instalimi i dyerve té brendshme prej duralumini, do té béhen me ané té montimit té profileve té
duralimini (korniza fikse dhe korniza lévizése) sipas standartit Europian EN 573 - 3 dhe té lyer, kur té
jené pérfunduar suvatimet e shpatullave ose vendosur veshjet me pllaka mermer etj.

Lavamanet

Né ambientet e larjes apo dhomat e tualetit, gjithmoné duhet té parashikohen pajisjet hidrosanitare
pérkatése (lavamanet) té cilat shérbejné si vende pér larjen e duarve dhe fytyrés sé fémijéve.
Lavamanet mund té jené metalike, porcelani, muri tulle i suvatuar e veshur me pllaka ose té montuar
né vepér. Lloji i materialit pérbérés té tyre duhet té pércaktohet né projekt nga projektuesi.

Lavamanét duhet té sigurojné pércjellshméri té larté té ujrave, rezistencé ndaj goditjeve mekanike,
mbrojtje izoluese ndaj ujrave, eliminim té zhurmave gjaté punés, rezistencé ndaj korrozionit dhe
agjentéve kimike, lehtési gjaté punés né to dhe mundeési té thjeshta riparimi.

Lavamanet e porcelanit dhe mbéshtetésja e tyre fiksohen né mur me fasheta tunxhi, vida dhe tapa
me fileto pa ndérpreré veshjen me pllaka té murit. Pas fiksimit té saj né mur duhet té béhet vendosja e
rubinetave me tunxh té kromuar mbi lavaman dhe bashkimi i lavamanit me tubat e kanalizimit té
sifonit dhe tubat e shkarkimit té ujrave. Njékohésisht lavamani duhet té pajiset edhe me pileten e tij
metalike. Pileta duhet té vendoset né pjesén mé té ulét té sipérfages sé gropés mbledhése ku éshté
hapur njé vrimé me pérmasat e piletés. Lavamani ka njé gropé mbledhése me pérmasa 40/60 x 36-45
cm né varési té llojit dhe modelit té zgjedhur. Pérmasat e lavamanit jané né varési té llojit dne modelit
té tyre Lavamanet vendosen né lartési 75- 85 cm sipas kérkesés sé projektit dhe Supervizorit. Distanca
horizontale e vendosjes sé tyre nga pajisjet e tjera hidrosanitare (bide,WC, etj) duhet té jeté té& paktén
30cm

Njé model i lavamanit gé do té pérdoret sébashku me certifikatén e cilésisé, certifikaten e origjinés,
certifikatén e testimit dhe té garancisé do ti jepet pér shqyrtim Supervizorit pér njé aprovim para se té
vendoset né objekt. Supervisori mund té béjé testime plotésuese pér té dnhénat fizike-mekanike té tyre.
WC dhe kaseta e shkarkimi



Né ambientet e larjes apo dhomat e tualetit parashikohet edhe vendosja e WC-ve. Ato jané me
material porcelani me té dhénat e standarteve teknike ndérkombétare dhe duhet té pércaktohen né
projekt nga projektuesi. Ato mund té jené té tipit oriental ose alla frénga. Né shkolla rekomandohen té
tipit oriental WC, ku vendoset direkt ne dysheme dhe montohet lla¢c ¢cimento sipas udhézimeve té
dhéna nga supervizori.

WC tip alla frénga pérdoren né kopshte dhe pér personelin pedagogjik dhe antikapatét, fiksohen né
dysheme ose né mur me fasheta tunxhi, vida dhe tapa me fileto pa ndépreré veshjen me pllaka té
murit. Para fiksimit té tyre duhet té béhet bashkimi me tubat e shkarkimit té ujrave. WC mund té jeté
me dalje nga poshté trupit té saj ose me dalje anésore né pjesén e pasme té WC. Né WC me dalje
anésore tubi i daljes duhet té jeté né lartésiné 19 cm nga dyshemeja.

Né pjesén mé té ulét té siperfages sé gropés mbledhése éshté njé vrimé me diametér minimal 90 mm.
Pjesa e sipérme e WC-sé éshté né formé vezake ose rrethore né varési té kérkesés sé projektit, llojit
dhe modelit te tyre. WC tip alla frénga jané me lartési 38-40 cm dhe vendosen sipas kérkeses sé
projektit dhe Supervizorit. Distanca horizontale e vendosjes sé tyre nga pajisjet e tjera hidrosanitare
(Lavaman,bide, etj) duhet té jeté té paktén 30 cm.

W(C-ja duhet té sigurojé percjellshméri té larté té ujrave, rezistence ndaj goditjeve mekanike, mbrojtje
izoluese ndaj ujrave, rezistencé ndaj korrozionit dhe agjentéve kimike, lehtési gjaté punés né to dhe
mundési té thjeshta riparimi.

W(C-ja lidhet me tubat e shkarkimit té ujrave me ané té tubit né formé sifoni. Tubi i lidhjes s&€ WC me
tubat e shkarkimit duhet té jeté PVC me té njéjtat karakteristika teknike té tubave té shkarkimit té
ujrave. Diametri i tyre do té jeté né funksion té daljeve t& WC (zakonisht ato jané 100-110 mm).
WC-ja lidhet me sistemin e furnizimit me uje me ané té kasetés sé shkarkimit e cila mund té instalohet
direkt mbi WC ose né mur e ndaré nga WC-ja. Kjo varet nga lloji i kétyre pajisjeve. Kaseta e
shkarkimit vendoset né lartésiné rreth 1,5 m lart nga dyshemeja (rasti kur éshté e ndaré). Ajo mund té
jeté porcelani, metalike ose plastike. Lloji i materialit t& saj duhet té pércaktohet né projekt. Tubi i
shkarkimit fiksohet né mur me fasheta té forta xingato, me vida dhe tapa me fileto né ¢do 50 cm.

Te gjitha punet e lidhura me instalimin dhe vendosjen e WC duhet té béhen sipas kérkesave teknike té
supervizorit dhe té projektit. Bashkimi i WC-ve me tubat e shkarkimit duhet t€ béhet me mastik té
pérshtatshém pér tuba PVC, i rekomanduar nga prodhuesi i tubave.

Njé model i WC gé do té pérdoret sébashku me certifikaten e cilésisé, certifikatén e origjinés,
certifikaten e testimit dhe t€ garancisé do t’i jepet pér shqyrtim Supervizorit pér njé aprovim para se té
vendoset né objekt. Té dhénat teknike t¢ WC duke pérfshiré edhe modelin e tij, emrin e prodhuesit,
standartit qé i referohen, viti i prodhimit, etj duhet té jepen né katalogun pérkatés gé shogéron mallin.
Supervisori mund té béjé testime plotésuese pér té dhénat fizike-mekanike te tyre.

Lyerje me bojé hidroplastike e sipérfageve té brendshme

Procesi i lyerjes me bojé plastike i sipérfageve té mureve té brendshme kalon népér tre faza si mé
poshté:

1-Pérgatitja e sipérfages gé do té lyhet.

Para lyerjes duhet té béhet pastrimi i sipérfages, mbushja e gropave té vogla apo démtimeve té
sipérfages sé murit me ane té stukimit me material sintetik dhe bérja gati pér paralyerje. Né rastet e
sipérfageve té patinuara béhet njé pastrim i kujdesshém i sipérfages.

Para fillimit té procesit té lyerjes duhet té béhet mbrojtja e sipérfageve gé nuk do té lyhen. (dyer,
dritare, et]) me ané té vendosjes sé letrave mbrojtése.

2- Paralyerja e sipérfages sé brendshme té pastruar.



NEé fillim té procesit té lyerjes béhet paralyerja e sipérfageve té pastruara miré me vinovil té holluar
(Astar plastik). Pér paralyerjen béhet pérzierja e 1 kg vinovil me 2.5-3 litra ujé. Me pérzierjen e
pérgatitur béhet paralyerja e sipérfages vetém me njé doré.

Norma e pérdorimit éshté 1 litér pérzierje vinovil me ujé duhet té pérdoret pér 20 m2 sipérfage.

3- Lyerja me bojé hidroplastike e sipérfageve té brendshme.

Né fillim béhet pérgatitja e pérzierjes sé bojés plastike e cila &shté e paketuar né kuti 5 litérshe. Léngu
i bojés hollohet me ujé né masén 20-30 %. Késaj pérzierje | hidhet pigmenti derisa té merret ngjyra e
déshiruar dhe e aprovuar nga Supervizioni | punimeve dhe pastaj béhet lyerja e sipérfages. Lyerja
béhet me dy duar.

Norma e pérdorimit éshté 1 litér bojé plastike e holluar duhet té pérdoret pér 4-5 m2 sipérfage. Kjo
normé varet ashpérsia e sipérfages sé lyer.

Lyerje me bojé akrelik i sipérfageve

Para lyerjes duhet té béhet mbrojtja e sipérfageve gé nuk do té lyhen. (dyer, dritare etj) me ané té
vendosjes sé letrave mbrojtése.

Né fillim té progesit té lyerjes béhet paralyerja e sipérfageve té pastruara miré me vinovil té holluar
(Astar plastik). Né fillim béhet pérgatitja e astarit duke béré pérzierjen e 1 kg vinovil té holluar me 3
litér ujé. Me pérzierjen e pérgatitur béhet paralyerja e sipérfages vetém me njé doré.

Norma e pérdorimit éshté 1 litér vinovil i holluar ge duhet té pérdoret pér 20m? sipérfage.

Mé pas vazhdohet me lyerjen me bojé akrelik. Kjo bojé ndryshon nga boja plastike sepse ka né
pérbérjen e saj vajra té ndryshme, té cilat e béjné bojén rezistente ndaj rrezeve té diellit, ndaj
lagéshtirés etj.

Né fillim béhet pérgatitja e pérzierjes sé bojés akrelik me ujé. Léngu | bojés hollohet me ujé né masén
20-30 %. Késaj pérzierje | hidhet pigmenti deri sa té merret ngjyra e déshiruar. Pastaj, béhet lyerja e
sipérfages. Lyerja béhet me dy duar. Norma e pérdorimit éshté 1 litér bojé akrelik | holluar né 4-5 m?
sipérfage ( né varési te ashpérsisé sé sipérfages sé lyer).

Personeli, qé do té kryejé lyerjen duhet té jeté me eksperiencé né kété fushé dhe duhet té zbatojé té
gjitha kushtet teknike té lyerjes t¢ KTZ dhe STASH.

Lyerje me bojé vaji né rikonstruksion

Pérpara bojatisjes, béhet gérryerja dhe hegja e lyerjeve té vjetra nga sipérfaget. Kjo realizohet me
shumeé shtresa mbi dyert dhe dritaret prej druri, mbi patinime ekzistuese si dhe sipérfage hekuri: (me
solvent, me doré ose pajisje té mekanizuar), duke pérfshiré skelat e shérbimit ose skeleriné si dhe
lévizja né ambientin e kantierit.

Stukim dhe zmerilim té dritareve prej druri, patinimeve dhe elementeve prej hekuri, duke pérdorur
stuko té pérshtatshme pér pérgatitjen e sipérfageve pér lyerjen me bojé vaji.

Lyerje e elementeve prej hekuri, fillimisht me bojé té pérgatitur me njé doré minio plumbi ose
antiruxho ose né formén e vajit sintetik, me pérmbajtje pér m2, 0.080 Kkg.

Lyerje me bojé vaji sintetik pér sipérfage druri, metalike dhe patinime, me dozim pér m2: bojé vaji 0.2
kg dhe me shumé duar, pér té patur njé mbulim té ploté dhe perfekt té sipérfageve si dhe ¢do gjé té
nevojshme pér mbarimin e ploté té lyerjes me bojé vaji.

Sistemim i trotuareve me pllaka ¢imentoje

Gérmim né njé thellési 15 cm nga niveli i tokés dhe gjerési 87 cm; vendosja e bordurave té
parafabrikuara me beton M 200 me dimensione 25x12 cm me gjatési té ndryshme sipas skicave



pérkatése dhe me bazament té futur 15 cm né toké; 15 cm éshté shtresé zhavor lumi pa mbeturina; 6
cm shtresé betoni M 100 me fugaturat né ¢do 3 m té mbushura me zift dhe réré niveluar dhe me
pjerrési me shtresa té vibruara miré; pllakat e ¢cimentos té vendosura me llac gélgere me dozaturén
pérkatése pér m2: 1.02 m3 llag gélgere (tipi 15) 4 kg ¢imento ( tipi 400). ujé, ngjités, pastrimi dhe
plotésimi i gjithé kérkesave pér njé puné me cilési té miré.

Tubat e sistemit té furnizimit me ujé té pastér

Pér sistemin e furnizimit me ujé té ndértesave mund té pérdoren tuba plastike PPR (Polipropilen) gé
plotésojné té gjitha kérkesat e cilésisé sipas standartit ISO 9001 dhe DIN 8078 (kérkesat pér cilésiné
dhe testimin e tubave) ose mund té pérdoren tuba xingato gé jané konform standarteve té mésipérme
pér cilésiné dhe testimin e tyre. Theksojmé se tubat prej PPR jané afro 15 heré mé té lehté se tubat e
celikut.

Tubat pér furnizimin me ujé duhet té sigurojné rezistencé ndaj korrozionit, rezistencé té larté ndaj
agjentéve kimiké, peshé té lehté, mundési té thjeshta riparimi e transporti, ngjitje té thjeshté dhe té
shpejté, jetégjatési mbi 30 vjet dhe rezistencé ndaj ujit té ngrohté.

Vetité e tubave PPR duhet té jené si mé poshté:

Densiteti i materialit PPR 0,9 g/cm3
Pika e ngjitjes 146 gradé celsius
Konduktiviteti termik né 20 gradé 0,23 W/m.K
Koeficienti i zgjerimit termik linear 1,5 x 0,0001 K
Moduli i elasticitetit né 20 gradé 670 N/mm2
Sforcimi gjaté rrjedhjes né 20 gradé 22 N/mmz2
Sforcimi i thyerjes né 20 gradé 35 N/mmz2

Diametrat e tubave do té jené né funksion té sasisé llogaritése té ujit té pijshém dhe shpejtésisé sé
lévizjes. Gjaté llogaritjeve, shpejtésia e lévizjes duhet té merret né intervalet 0,8-1,4 m/sek.

Gjatésia e tubave éshté 6-12 m, kurse diametri dhe spesori duhet té jené sipas té dhénave né vizatimet
teknike. Té dhénat mbi diametrin e jashtém té tubit, presionin, emrin e prodhuesit, standartit qé i
referohen, viti i prodhimit, etj, duhet té jepen té stampuara né ¢do tub.

Tubat e furnizimit me ujé duhet té vendosen né té gjithé lartésiné e ndértesés, né formén e kollonave,
né ato nyje sanitare ku aparatet jané mé té grupuara dhe mundésisht sa mé afér atyre nyjeve gé
kérkojné ujé té pijshém. Ato instalohen brenda né mur. Né& rast sé gjatésia e shtrirjes sé tyre éshté e
madhe duhet té vendosen kompesatoré té tipit me brryl té thjeshté ose tip omega.

Tubat e furnizimit me ujé lidhen me pajisjet sanitare ose grup pajisjesh né ¢cdo kat me ané té tubave té
dérgimit. Lidhja e tubave té dérgimit me kollonat e shkarkimit duhet té béhet me tridegéshe ose
brryla. Pér té pakésuar numrin e kollonave duhet gé pajisjet sanitare té€ grupohen dhe té vendosen njéri
mbi tjetrin nga kati né kat té ndértesés. Diametri i kollonave vertikale té furnizimit me ujé, merret i
njéjté pér té gjithé lartésiné e ndértesés, me diametér mé té vogeél se tubi kryesor i furnizimit dhe né
asnjé ményré me i vogeél se tubi mé i madh i dérgimit té ujit té pijshém qé furnizojné pajisjet.

Linjat kryesore horizontale té furnizimit me ujé vendosen me pjerrési ne ngjitje né drejtim té lévizjes
Sé ujit jo mé pak se 2 %. Largésia midis tubave té kanalizimit gé dalin térthor nga godina dhe té
lidhjeve té furnizimit me ujé, duhet té jeté jo mé pak se 1 m né plan horizontal dhe gjithmoné né kuoté
mé té larté se kanalizimet e ujrave té zeza.

Saragineskat pér ujin e pijshém

Saragineskat jané pajisje té vecanta gé do té pérdoren pér kontrollin e rrjedhjes né tubacionet e ujit.
Me ané té saragineskave mund té ndryshohet madhésia e prurjes gé i jepet pjesés tjetér té tubit ose



ndérprerjen e ploté té rrjedhjes. Saragineskat mund té jené me material bronxi, gize ose PPR. Ato jané
té tipit me sferé ose me porte, me bashkim, me filetim ose me fllanxha.

Saragineskat sipas ményrés sé bashkimit me tubat I ndajmé né lloje: me fllanxhé dhe me fileto.
Saragineskat pérbéhen prej pjeséve té méposhtme:

Trupi cilindrik prej gize ose bronxi. Né kété trup duhet té fiksohen fllanxhat pérkatése, té cilat
shérbejné pér lidhjen e saragineskés me tubacionin e rrjetit.

Disku ose sfera i cili duhet té sigurojé mbylljen dhe hapjen e saragineskés. Ato jané me material
celiku ose bronxi dhe duhet té jené rezistente ndaj korrozionit, goditjeve mekanike, etj

Volanti apo leva, e cila lidhet me boshtin e rrotullimit dhe realizon hapjen ose mbylljen e diskut
népérmjet lévizjes vertikale rrotulluese.

Kapaku i i saracineskes, i cili lidhet me ané té bullonave dhe dadove me trupin cilindrik té
saracineskés ose me filetim.

Né vendin e bashkimit té saragineskés me tubat duhet té vendosen guaino gome né tipet me fllanxha
ose fije lini dhe bojé kundra ndryshkut ose pasté, pér ato me fileto, pér té mos patur rrjedhje té ujit.
Saragineskat qé pérdoren né njé linjé ujésjellési duhet té pérballojné njé presion 1,5 heré mé tepér se
presioni | punés. Ato duhet té pérballojné njé presion minimal prej 10 atm.

Saragineskat duhet té sigurojné rezistencé perfekte ndaj korrozionit, rezistencé ndaj agjentéve kimiké,
peshé té lehté, mundési té thjeshté riparimi dhe transporti, jetégjatési mbi 25 vjecare dhe
géndrueshméri ndaj goditjeve mekanike.

Né raste té vecanta me kérkese té projektit ose té supervizorit pérdoren edhe kundravalvolat gé jané
saragineska té cilat lejojné lévizjen e ujit vetém né njé drejtim. Ké&to duhet té vendosen né tubin e
thithjes sé pompave apo né tubin e dérgimit té tyre. Gjithashtu ato mund té vendosen né hyrje té ¢do
ndértese pér té béré bllokimin e ujit gé futet.

Ato jané té tipit me porte, e cila me ané té njé cerniere hapet vetém né njé drejtim. Né rast se uji rrjedh
né drejtim té kundért me até gé kérkohet, béhet mbyllja e saj me ané té cernierés.

Pér sistemin e furnizimit me ujé té ndértesave, né rastet kur do té pérdoren tuba plastike PPR
(Polipropilen Random), saracgineskat pérkatése mund té jené PPR, té cilat plotésojné kérkesat e
cilésisé sipas standartit 1ISO 9001 dhe DIN 8078 (kérkesat pér cilésiné dhe testimin).

Té gjitha punét e lidhura me instalimin dhe vendosjen e tyre né objekt duhet té béhen sipas kérkesave
teknike té supervizorit dhe té projektit.

Njé model i saragineskés qé do té pérdoret sé bashku me certifikatén e cilésisé, gertifikatén e origjinés,
certifikatén e testimit dhe té€ garancis€ do t’1 jepet pér shqyrtim Supervizorit pér njé aprovim para se té
vendoset né objekt. Supervisori mund té béjé testime plotésuese pér té dhénat fizike - mekanike-
termike té tyre, rrjedhje t€ mundshme si dhe presionin qé durojné pas instalimit (Testi i presionit béhet
me 1.5 heré té presionit té punés).

Transporti

Mbeturinat ge do te krijohen gjate prishjeve do te grumbullohen e transportohen me auto ne vendet e
depozitimit te caktuara nga autoritetet lokale, ne distance deri ne 5 km. Ne kete ze pune perfshihen
edhe pagesat eventuale ne vendin e depozitimit. Sipermarresi ne fund te punimeve do te dorezoje
sheshin e ndertimit te pastruar.

Ndric¢imi artificial

Ndrigimi do realizohet me ndricues tip plafoniere ,me llampe fluoreshente 40w. Kéto ndrigues jané
projektuar si kombinimi optimal i kursimit té energjisé me cilésiné e miré té ndrigcimit, né pérputhje
me standartet EN 12464.



Vendosja dhe shpérndarja e ndriguesve éshté béré pas analizés dhe simulimit se skenaréve té
ndryshém pér té arritur né ndricim uniform prej mesatarisht 500Ix né planin e punés. Pér realizimin e
analizés dhe simulimit éshté pérdorur programi Dialux, dhe jané trajtuar té gjitha zyrat dhe koridoret.
Punime elektrike

Materialet dnhe aparatet qé duhet té pérdoren né ndértimin e impjantit duhet té kené té gjitha cilésité e
fortésis€, kohézgjatjes, izolimit dhe t€ funksionimit t€ miré; dhe duhet gjithashtu té jené té tilla qé t’i
rezistojné veprimeve mekanike, gérryese, termike dhe lagéshtirés pér ato gé duhet té jené né kontakt
me té gjaté punés. Gjithashtu, jané nén pérgjegjésiné e sipérmarrésit montimet dhe ¢montimet
pérkatése té pjeséve té instalimit pér realizimin e provave dhe té verifikimeve.

Té gjitha aparatet, kuadrot, centralet e inkasuar, celésat, butonat, prizat etj., duhet té vendosen né
vepér népérmjet kutive té instaluara me llag cimentoje m - 1.2, duke u kujdesur vecanérisht gé
instalimi i kutive té mésipérme té béhet rrafsh me murin né lidhje me sipérfaget e suvatuara dhe té
veshura, né ményré gé té mos verifikohen dalje apo futje té tepérta té kétyre kutive.

Tubi fleksibél duhet té jeté i ndérfutur né kutité gé pérmbajné komandat ose prizat, qé né asnjé
ményré té mos démtojné kavot qé hyjné né kuti.

Celésat, butonat, prizat e spinave duhet té vendosen né lartésiné 1.25 cm nga dyshemeja. Eshté
absolutisht i ndaluar pérdorimi i llagit me allci ose i Iéndéve té tjera té€ ngjashme pér vendosjen né
vepér té kutive, mbylljen e kanaleve té hapura dhe té cdo punimi tjetér né muraturé té nevojshém pér
impjantin.

Punoi

